
#
EU

R
oa

d2
Si

bi
u

Mill-bidu tal-mandat tagħha, il-Kummissjoni Juncker poġġiet il-prijoritajiet soċjali fiċ-ċentru tal-ħidma tagħha, mit-twaqqif tal-
Pilastru Ewropew tad-Drittijiet Soċjali sal-integrazzjoni tal-prijoritajiet soċjali fil-politiki kollha. Għamilna progress sinifikanti: 
12,6-il miljun impjieg inħolqu mill-bidu tal-Kummissjoni Juncker, il-qgħad laħaq l-anqas livell mill-bidu tar-reġistrazzjonijiet 
fl-2000, u b’madwar 240 miljun persuna f’impjieg, il-livell tal-impjiegi qatt ma kien għoli daqs illum.

IL-KUMMISSJONI JUNCKER AĠIXXIET FUQ BOSTA FRONTI:

Dikjarazzjoni 
tal-valuri komuni: 

il-Pilastru Ewropew 
tad-Drittijiet Soċjali

Integrazzjoni 
tal-prijoritajiet 
soċjali

Regoli ġusti 
u infurzabbli 
għall-mobilità 
tal-forza 
tax-xogħol

Tiġdid 
u modernizzar 
tal-leġiżlazzjoni 
soċjali

Investiment 
fiż-żgħażagħ 
u fil-ħiliet

Tnedija mill-ġdid 
tad-djalogu 
soċjali

“Huwa f’idejna li niżguraw li l-kitba tal-Mudell Soċjali Ewropew tkun viżibbli b’mod ċar f’dak 
kollu li nagħmlu. Għax l-Ewropa hija t-tarka protettiva għal kull min isejjaħ dan il-kontinent 
id-dar tiegħu.”

Il-President elett ta’ dak iż-żmien Jean-Claude Juncker, diskors 
quddiem il-Parlament Ewropew it-22 ta’ Ottubru 2014

Ewropa aktar soċjali

LEJN UNJONI AKTAR MAGĦQUDA, AKTAR 
B’SAĦĦITHA U AKTAR DEMOKRATIKA

Mejju 
2019

 ▶ Semestru Ewropew għall-koordinazzjoni 
tal-politika u t-Tabella ta’ Valutazzjoni 
Soċjali

 ▶ Pjan ta’ Investiment għall-Ewropa
 ▶ Unjoni tal-Enerġija; Is-Suq Uniku Diġitali; 
it-trasport; ir-reviżjoni tad-Direttiva dwar 
il-Kwalità tal-Ilma tax-Xorb

 ▶ Valutazzjoni tal-Impatt Soċjali 
tal-Programm ta’ Aġġustament 
Makroekonomiku għall-Greċja

 ▶ Ftehimiet kummerċjali
 ▶ Inizjattivi tas-saħħa u tal-edukazzjoni

 ▶ Direttiva dwar il-Bilanċ bejn ix-Xogħol u l-Ħajja 
Privata

 ▶ Att Ewropew tal-Aċċessibilità
 ▶ Modernizzazzjoni tal-leġiżlazzjoni dwar is-saħħa 
u s-sikurezza okkupazzjonali u l-ġlieda kontra 
l-kanċer

 ▶ Rakkomandazzjoni dwar l-aċċess 
għall-protezzjoni soċjali

 ▶ Gwida dwar id-Direttiva dwar il-Ħin tax-Xogħol

 ▶ Reviżjoni tad-Direttiva dwar l-Istazzjonar ta’ Ħaddiema
 ▶ Modernizzazzjoni tal-koordinazzjoni tas-sistemi tas-sigurtà 
soċjali

 ▶ Proposta għal Awtorità Ewropea tax-Xogħol

 ▶ Il-Garanzija għaż-Żgħażagħ
 ▶ L-Aġenda Ġdida għall-Ħiliet
 ▶ Il-Perkorsi ta’ Titjib tal-Ħiliet
 ▶ ErasmusPro
 ▶ Il-Korp Ewropew ta’ Solidarjetà, eċċ.
 ▶ L-Integrazzjoni fis-suq tax-xogħol ta’ 
persuni li ilhom qiegħda

 ▶ Bidu Ġdid għad-Djalogu Soċjali
 ▶ Ftehim bejn erba’ partijiet (mal-Kunsill) biex 
jiġi appoġġat id-djalogu soċjali fil-livelli 
kollha

https://twitter.com/hashtag/euroad2sibiu


IT-TQEGĦID TAL-PRIJORITAJIET SOĊJALI FIĊ-ĊENTRU TAL-AĠENDA TAL-EWROPA

Il-President Juncker ħabbar it-twaqqif ta’ Pilastru Ewropew tad-Drittijiet 
Soċjali fid-Diskors tiegħu dwar l-Istat tal-Unjoni ta’ Settembru 2015. Il-Pilastru 
għandu l-għan li jwassal drittijiet ġodda u aktar effettivi għaċ-ċittadini. 
Huwa jesprimi 20 prinċipju u dritt li huma essenzjali fid-dawl tar-realtajiet 
soċjali tal-lum u ta’ għada.

Il-Pilastru Ewropew tad-Drittijiet Soċjali ġie proklamat mill-Parlament, il-Kunsill 
tal-Unjoni Ewropea u l-Kummissjoni fis-Summit Soċjali għall-Impjiegi Ġusti 
u t-Tkabbir fis-17 ta’ Novembru 2017 f’Gothenburg. Din kienet l-ewwel 
laqgħa tal-mexxejja tal-UE f’20 sena ddedikati kompletament għal 
kwistjonijiet soċjali. Kienet koorganizzata mill-Kummissjoni Ewropea 
u l-Gvern Żvediż.

Sabiex jiġi żgurat li l-Pilastru jsir realtà fil-prattika, il-Kummissjoni ħadet għadd 
ta’ inizjattivi leġiżlattivi u mhux leġiżlattivi fejn l-UE għandha l-kompetenza 
legali biex taġixxi. Hija żviluppat Tabella ta’ Valutazzjoni Soċjali  biex timmonitoraj 
l-progress tal-Istati Membri dwar indikaturi ewlenin soċjali u tal-impjiegi. Dan 
l-isforz għandu jgħin biex tinkiseb “klassifikazzjoni AAA soċjali” għall-Ewropa.

Flimkien mal-proklamazzjoni tal-Pilastru Ewropew tad-Drittijiet Soċjali, issa ġew adottati 24 att legali fil-qasam soċjali 
proposti mill-Kummissjoni. Intlaħaq ftehim proviżorju dwar il-koordinazzjoni tas-sigurtà soċjali, li jeħtieġ li jiġi kkonfermat 
mill-koleġiżlaturi. Iż-żewġ proposti l-oħra li għadhom qed jiġu diskussi huma marbutin mad-diskussjoni usa’ dwar il-baġit fit-
tul li jmiss tal-UE għall-2021-2027, u se jiġu deċiżi f’dan il-kuntest.

IT-TIĠDID U L-MODERNIZZAR TAL-LEĠIŻLAZZJONI SOĊJALI

Il-Kummissjoni pproponiet diversi aġġornamenti u kkumplementat il-leġiżlazzjoni tal-UE biex iġġib il-liġijiet soċjali konformi 
mal-ħtiġijiet tad-dinja tax-xogħol u s-soċjetajiet tal-lum.

Pereżempju, l-Kummissjoni pproponiet inizjattiva biex jinkiseb bilanċ aħjar bejn il-ħajja professjonali u dik privata għal 
ġenituri u persuni li jindukraw li jaħdmu. Ir-regoli l-ġodda, li huma mistennija jidħlu fis-seħħ fix-xhur li ġejjin, se jagħtu aktar 
drittijiet lill-missirijiet u jintroduċu oħrajn ġodda għall-persuni li jindukraw:

10 ijiem
liv tal-paternità

tal-anqas, għall-missirijiet kollha 

tifel/tifla tagħhom

Liv tal-ġenituri

liv għal min jindokra 
(tal-anqas), kull sena għall-

ħaddiema kollha

Fid-dinja tax-xogħol tal-lum, l-ammont ta’ ħaddiema li għandhom kuntratti atipiċi dejjem qed jiżdied. Biex jiġi żgurat li 
dawn il-ħaddiema jkollhom biżżejjed trasparenza u prevedibbiltà rigward il-kundizzjonijiet tax-xogħol tagħhom, 
il-Parlament Ewropew u l-Kunsill qablu dwar il-proposta tal-Kummissjoni biex jitjiebu t-trasparenza u l-prevedibbiltà tal-
kundizzjonijiet tax-xogħol. Il-kwistjoni ta’ aċċess għal protezzjoni soċjali għal ħaddiema b’kuntratti atipiċi kif ukoll 
dawk li jaħdmu għal rashom hija indirizzata wkoll. Tressqu diversi inizjattivi leġiżlattivi oħrajn biex jiġi mmodernizzat il-
qafas legali tal-UE għal saħħa u sikurezza okkupazzjonali fuq il-post tax-xogħol.

Pereżempju, il-Kummissjoni pproponiet li tillimita l-esponiment għal ċerti prodotti kimiċi fuq il-post tax-xogħol li jikkawżaw 
il-kanċer. Sa issa, ġew introdotti tliet lottijiet ta’ limiti ta’ esponiment ġodda u/jew aktar stretti, li se jiffrankaw aktar minn 100, 
000 ħajja fil-50 sena li ġejjin. L-ewwel aġġornament ġie ppreżentat f’Mejju 2016, segwit minn proposti f’Jannar 2017 u April 
2018. Minn Jannar 2019, sar qbil dwar it-tliet aġġornamenti.



Il-Garanzija għaż-Żgħażagħ hija impenn li jiżgura li ż-żgħażagħ 
kollha taħt l-età ta’ 25 sena jirċievu offerta ta’ impjieg ta’ kwalità tajba, 
edukazzjoni kontinwa, apprendistat jew skema ta’ taħriġ fi żmien erba’ 
xhur minn meta jsiru qiegħda jew minn meta jieqfu mill-edukazzjoni 
formali. Aktar minn 14-il miljun żagħżugħ ħadu sehem fl-iskema.

Permezz tal-Ġimgħa Ewropea għall-Ħiliet Vokazzjonali, il-Kummissjoni 
għandha l-għan li timmodernizza u tippromwovi l-edukazzjoni u t-taħriġ 
vokazzjonali. Wara s-suċċess kbir ta’ Erasmus+, aħna waqqafna ErasmusPro, inizjattiva simili b’mod partikolari mmirata lejn 
l-apprendisti. Mill-2017, l-apprendisti żgħażagħ jistgħu jmorru fuq kollokament barra l-pajjiż għal żmien twil (6 
sa 12-il xahar).

Il-Kummissjoni nediet il-Korp Ewropew ta’ Solidarjetà biex tipprovdi kemm opportunitajiet ta’ volontarjat kif ukoll 
professjonali għaż-żgħażagħ Ewropej u aktar minn 124,000 persuna rreġistraw għalih. Mit-tnedija tiegħu, aktar minn 14,250 
żgħażagħ kienu qed jipparteċipaw fi proġett ta’ solidarjetà.

Dawn l-isforzi qed iħallu l-frott. Mill-2013, l-għadd ta’ persuni żgħażagħ qiegħda naqas b’2.4 miljun u hemm 1.9 
miljun anqas persuni żgħażagħ barra mill-impjieg, edukazzjoni jew taħriġ. Ir-rata tal-qgħad fost iż-żgħażagħ naqset 
b’rata aktar mgħaġġla mir-rata ġenerali tal-qgħad, minn 21.5 % f’Novembru 2014 għal 14.5 % f’Marzu 2019.

Il-ħaddiema stazzjonati se jirċievu l-istess paga għal-istess xogħol fl-istess post.

Koordinazzjoni aħjar bejn is-sistemi tas-sigurtà soċjali, billi tiġi stabbilita rabta aktar mill-qrib bejn fejn jitħallsu 
l-kontribuzzjonijiet soċjali u fejn qed jiġu rċevuti. Ir-regoli tal-UE jkopru wkoll aspetti li ma kinux koperti preċedentement 
bħall-kura fit-tul. Il-Kummissjoni għamlet proposta għal dan il-għan f’Diċembru 2016, li għaliha instab ftehim 
proviżorju f’Marzu 2019 iżda li għadu ma ġiex approvat mill-Parlament Ewropew u mill-Kunsill.

L-iffaċilitar tal-aċċess għal individwi u għal min iħaddem għal informazzjoni, l-appoġġ tal-kooperazzjoni bejn l-Istati 
Membri fl-infurzar transfruntier tar-regoli tal-UE u l-medjazzjoni f’każijiet ta’ tilwim transfruntier relatat mal-
mobbiltà tal-forza tax-xogħol, grazzi għall-Awtorità Ewropea tax-Xogħol. Il-President Juncker ħabbar il-ħolqien ta’ din 
l-Awtorità fid-diskors tiegħu dwar l-Istat tal-Unjoni ta’ Settembru 2017, il-Kummissjoni ppreżentat inizjattiva f’Marzu 
2018, u sar qbil dwarha fi Frar 2019 fi żmien rekord.

L-IŻGURAR TAL-MOBBILTÀ TAL-FORZA TAX-XOGĦOL

Il-moviment liberu huwa wieħed mill-egħżeż libertajiet tal-Unjoni: Aktar minn 8 minn kull 10 Ewropej jappoġġaw il-moviment 
liberu taċ-ċittadini u l-possibbiltà li jgħixu, jaħdmu, jistudjaw u jagħmlu negozju fi kwalunkwe post fl-UE. Il-Kummissjoni 
ressqet diversi proposti li se jiffaċilitaw il-mobilità tal-forza tax-xogħol u jiżguraw li din tiġi eżerċitata b’mod ġust. Ir-regoli 
l-ġodda, pereżempju, se joffru l-vantaġġi li ġejjin:

2.4 miljun anqas 
żgħażagħ qiegħda 
fl-UE

1.9 miljun anqas 
żgħażagħ barra mill-
impjieg, edukazzjoni 
jew taħriġ (NEETs)

aktar minn 14,250 
żagħżugħ fl-UE 
ipparteċipaw fi proġett 
ta’ Korp Ewropew ta’ 
Solidarjetà

L-INVESTIMENT FIŻ-ŻGĦAŻAGĦ U L-ĦILIET

Il-Fond Soċjali Ewropew huwa l-mezz ewlieni tal-Unjoni Ewropea li jinvesti fin-nies, filwaqt li jiżgura li huma mgħammra 
bil-ħiliet tajba meħtieġa biex jindirizzaw l-isfidi u l-bidliet fis-suq tax-xogħol. Jiffoka b’mod partikolari fuq l-impjieg taż-
żgħażagħ.

L-investiment fin-nies tal-Ewropa u fil-ħiliet tagħhom, b’mod partikolari fil-każ taż-żgħażagħ, huwa kruċjali biex l-ekonomiji 
u s-soċjetajiet tal-Ewropa jsiru aktar koeżivi u kompetittivi, kif ukoll aktar reżiljenti fid-dawl tal-bidliet fid-dinja tax-xogħol. 
Il-Kummissjoni forniet minn qabel il-finanzjament tal-UE u żviluppat diversi inizjattivi biex iżżid il-ħiliet taż-żgħażagħ.

14-il miljun żagħżugħ
ħadu sehem fl-iskema ta’ 
Garanzija għaż-Żgħażagħ



IT-TNEDIJA MILL-ĠDID TAD-DJALOGU SOĊJALI

Il-Kummissjoni nediet “Bidu Ġdid għad-Djalogu Soċjali” f’Marzu 2015 biex issaħħaħ ir-rwol tas-sħab soċjali. F’Ġunju 2016, 
ġie ffirmat ftehim bejn erba’ partijiet, li jafferma mill-ġdid ir-rwol fundamentali tad-djalogu soċjali Ewropew bħala 
komponent sinifikanti tal-impjieg u t-tfassil tal-politika soċjali tal-UE. Is-sħab soċjali kienu involuti mill-qrib f’dawn il-proċessi 
tat-tfassil tal-politika tal-Kummissjoni, b’mod partikolari fir-rigward tal-ħidma taħt il-Pilastru Ewropew tad-Drittijiet Soċjali 
u fil-kuntest tas-Semestru Ewropew tal-koordinazzjoni tal-politika ekonomika.

L-INTEGRAZZJONI TAL-PRIJORITAJIET SOĊJALI FID-DOMINJI KOLLHA TA’ POLITIKA

Il-prijoritajiet soċjali tal-Ewropa għandhom impatt fid-dominji kollha tal-politika. Din il-Kummissjoni poġġiet il-
kunsiderazzjonijiet soċjali fuq l-istess livell ma’ dawk ekonomiċi fl-attivitajiet ewlenin kollha tagħha.

Il-pjan ta’ Investiment għall-
Ewropa: L-hekk imsejjaħ 
Pjan Juncker jipprovdi wkoll 
finanzjament għal infrastruttura 
u tagħmir soċjali, kif ukoll 
investimenti strateġiċi f’intrapriżi 
soċjali.

Il-Kummissjoni se tgħin biex 
il-broadband b’kapaċità għolja 
jkun disponibbli b’mod wiesa’, 
u tiffoka fuq l-iżvilupp tal-ħiliet 
diġitali.

Ewropa Attiva: Din l-inizjattiva se tiżgura kundizzjonijiet tax-xogħol xierqa fis-
settur u ttejjeb il-leġiżlazzjoni tad-drittijiet tal-passiġġieri għal persuni b’mobilità 
mnaqqsa.

L-Osservatorju tal-Faqar Enerġetiku (EPOV) huwa inizjattiva 
innovattiva mill-Kummissjoni Ewropea biex tgħin lill-Istati Membri 
fl-isforzi tagħhom biex jiġġieldu l-faqar enerġetiku. L-għan tagħha 
huwa li ttejjeb il-kejl, il-monitoraġġ u l-kondiviżjoni tal-għarfien 
u tal-aħjar prattika dwar il-faqar enerġetiku.

